
District Letterhead]

ਪਿਆਰੇ ਮਾਤਾ/ਪਿਤਾ/ਨਿਗਰਾਨ ਜੀ, 

ਹਰ ਸਾਲ ਵਾਸ਼ਿੰਗਟਨ ਦੀਆਂ ਸਕੂਲ ਡਿਸਟ੍ਰਿਕਟਾਂ ਲਈ ਸਟੇਟ ਦੇ ਜਨਤਕ ਸਿੱਖਿਆ ਸੁਪਰਿੰਟੈਂਡੈਂਟ ਦੇ ਦਫਤਰ (OSPI) ਵਿਚ ਵਿਦਿਆਰਥੀਆਂ ਦੇ ਮਾਨਵ ਜਾਤੀ ਅਤੇ ਨਸਲੀ ਸ਼੍ਰੇਣੀਆਂ ਦੇ ਅੰਕੜੇ ਜਮ੍ਹਾ ਕਰਾਉਣੇ ਜ਼ਰੂਰੀ ਹਨ।  ਸਾਡੀ ਡਿਸਟ੍ਰਿਕਟ ਵਿਚ ਵਰਤੀ ਜਾਣ ਵਾਲੀਆਂ ਮਾਨਵ ਜਾਤੀ ਅਤੇ ਨਸਲੀ ਸ਼੍ਰੇਣੀਆਂ ਉਹੀ ਹਨ ਜੋ ਵਾਸ਼ਿੰਗਟਨ ਦੀਆਂ ਸਾਰੀਆਂ ਸਕੂਲ ਡਿਸਟ੍ਰਿਕਟਾਂ ਵਿਚ ਵਰਤੀਆਂ ਜਾਂਦੀਆਂ ਹਨ।  ਇਹ ਸ਼੍ਰੇਣੀਆਂ ਫੈਡਰਲ ਸਰਕਾਰ, ਵਾਸ਼ਿੰਗਟਨ ਸਟੇਟ ਅਸੈਂਬਲੀ ਅਤੇ OSPI ਤੈਅ ਕਰਦੇ ਹਨ।  OSPI ਲਈ ਫੈਡਰਲ ਸਰਕਾਰ ਨੂੰ ਹਰ ਸਕੂਲ ਵਿਚ ਵੱਖ ਵੱਖ ਨਸਲੀ ਸ਼੍ਰੇਣੀਆਂ ਦੇ ਕੁਲ  ਵਿਦਿਆਰਥੀਆਂ ਦੀ ਸੰਖਿਆ ਦੱਸਣੀ ਜ਼ਰੂਰੀ ਹੈ, ਪਰ ਇਹ ਦਫਤਰ ਵਿਦਿਆਰਥੀਆਂ ਦੇ ਵਿਅਕਤੀਗਤ ਅੰਕੜੇ ਨਹੀਂ ਭੇਜਦਾ।  ਇਹ ਰਿਪੋਰਟਾਂ ਸਾਡੀ ਡਿਸਟ੍ਰਿਕਟ ਅਤੇ ਸਟੇਟ ਨੂੰ ਵਿਦਿਆਰਥੀਆਂ ਦੀ ਭਰਤੀ ਅਤੇ ਕਈ ਤਰ੍ਹਾਂ ਦੇ ਨਤੀਜਿਆ (ਜਿਵੇਂ, ਗ੍ਰੈਜੂਏਸ਼ਨ ਦੀਆਂ ਦਰਾਂ) ਵਿਚ ਹੋ ਰਹੀਆਂ ਤਬਦੀਲੀਆਂ ਉੱਪਰ ਨਜ਼ਰ ਰੱਖਣ ਵਿਚ ਮਦਦ ਕਰਦੀਆਂ ਹਨ, ਤਾਂ ਜੋ ਸਾਰੇ ਵਿਦਿਆਰਥੀਆਂ ਨੂੰ ਸਿੱਖਿਆ ਦੇ ਉਹ ਪ੍ਰੋਗਰਾਮ ਅਤੇ ਸੇਵਾਵਾਂ ਮਿਲ ਸਕਣ ਜਿਨ੍ਹਾਂ ਦੇ ਉਹ ਹੱਕਦਾਰ ਹਨ। 
ਕੁਝ ਚਿਰ ਪਹਿਲਾਂ, ਫੈਡਰਲ ਸਰਕਾਰ ਅਤੇ OSPI ਨੇ ਵਿਦਿਆਰਥੀਆਂ ਦੇ ਮਾਨਵੀ ਜਾਤੀ ਅਤੇ ਨਸਲੀ ਅੰਕੜਿਆਂ ਦੀ ਰਿਪੋਰਟਿੰਗ ਲਈ ਸ਼੍ਰੇਣੀਆਂ ਵਿਚ ਤਬਦੀਲੀਆਂ ਕੀਤੀਆਂ ਹਨ। ਨਵੀਆਂ ਰਿਪੋਰਟਿੰਗ ਸ਼੍ਰੇਣੀਆਂ ਲਾਗੂ ਹੋਣ ਦੇ ਨਤੀਜੇ ਵਜੋਂ, ਸਾਡੇ ਲਈ ਤੁਹਾਨੂੰ ਇਹ ਆਖਣਾ ਜ਼ਰੂਰੀ ਹੈ ਕਿ ਤੁਸੀਂ ਆਪਣੇ ਬੱਚੇ ਦੀ ਪੱਛਾਣ ਹਿਸਪਾਨਿਕ/ਲਾਤੀਨੋ ਜਾਂ ਗੈਰ-ਹਿਸਪਾਨਿਕ/ਲਾਤੀਨੋ ਵਜੋਂ, ਅਤੇ ਇੱਕ ਜਾਂ ਵੱਧ  ਨਸਲੀ ਗਰੁੱਪਾਂ ਰਾਹੀਂ ਕਰੋ। ਵਾਸ਼ਿੰਗਟਨ ਵਿਚ ਚੋਣ ਲਈ 57 ਨਸਲੀ ਸ਼੍ਰੇਣੀਆਂ ਹਨ।
ਜੇ ਤੁਹਾਡਾ ਪਰਿਵਾਰ ਏਸ਼ਿਆਈ ਹੈ ਤਾਂ ਹੁਣ ਤੁਸੀਂ ਆਪਣੇ ਬੱਚੇ ਨੂੰ ਚੀਨੀ, ਜਾਪਾਨੀ ਜਾਂ ਕਿਸੇ ਹੋਰ ਇੱਕ ਜਾਂ ਇੱਕ ਤੋਂ ਵੱਧ ਏਸ਼ਿਆਈ ਗਰੁੱਪਾਂ ਦੇ ਬੱਚੇ ਵਜੋਂ ਲਿਖਾ ਸਕੋਗੇ।  ਜੇ ਤੁਹਾਡਾ ਪਰਿਵਾਰ ਮੂਲ ਅਮਰੀਕੀ ਹੈ ਤਾਂ ਤੁਸੀਂ ਆਪਣੇ ਬੱਚੇ ਦਾ ਕਬਾਇਲੀ ਸਬੰਧ ਲਿਖਾ ਸਕੋਗੇ।  ਜੇ ਮਾਤਾ-ਪਿਤਾ ਵਿਚੋਂ ਇੱਕ ਕਿਸੇ ਇੱਕ ਨਸਲ ਨਾਲ ਜੁੜਿਆ ਹੈ ਅਤੇ ਦੂਜਾ ਕਿਸੇ ਹੋਰ ਨਾਲ, ਤਾਂ ਤੁਸੀਂ ਆਪਣੇ ਬੱਚੇ ਲਈ ਦੋਨਾਂ ਨਸਲਾਂ ਤੇ ਸਹੀ ਲਗਾ ਸਕੋਗੇ।
ਸਿਤੰਬਰ 2010 ਤੋਂ ਵਾਸ਼ਿੰਗਟਨ ਦੇ ਸਾਰੇ ਪਬਲਿਕ ਸਕੂਲਾਂ ਨੂੰ ਇਹਨਾਂ ਨਵੀਂਆਂ ਸ਼੍ਰੇਣੀਆਂ ਦੀ ਵਰਤੋਂ ਸ਼ੁਰੂ ਕਰਨੀ ਪਵੇਗੀ।  ਕਿਰਪਾ ਕਰਕੇ ਨਾਲ ਨੱਥੀ ਫਾਰਮ ਨੂੰ ਭਰ ਕੇ ਆਪਣੇ ਬੱਚੇ ਦੇ ਸਕੂਲ ਵਿਚ  [XXXXX] ਤਕ ਭੇਜ ਦਿਉ।  ਜੇ ਫਾਰਮ ਦੇ ਬਾਰੇ ਤੁਹਾਡੇ ਮਨ ਵਿਚ ਕੋਈ ਸਵਾਲ ਹਨ ਤਾਂ ਕਿਰਪਾ ਕਰਕੇ [XXXXX] ਨੂੰ ਸੰਪਰਕ ਕਰੋ।
ਵਿਦਿਆਰਥੀ ਅੰਕੜਿਆ ਦੀ ਰਿਪੋਰਟਿੰਗ ਸ਼੍ਰੇਣੀਆਂ ਬਾਰੇ ਹੋਰ ਜਾਣਕਾਰੀ ਲਈ ਕਿਰਪਾ ਕਰਕੇ ਇਹ ਵੈਬਸਾਈਟ ਵੇਖੋ:
http://www.k12.wa.us/CEDARS/default.aspx.
ਸ਼ੁਭਚਿੰਤਕ, 

[XXX 

Superintendent]
